مسرحية الرجل الآلي
الشخصيات : الرجل الآلي (Robot  ) ، البائع ، الأم ، الابنة 1 ، الابنة 2 . 

المشهد الاول في السوق

البائع : Robot  للبيع ! Robot  للبيع !

الام : مرحبا يا عم 

البائع : اهلا مدام ، عندي هون Robot كتير مميز ! 

الام : ليش مميز ؟ 

البائع : لانه هيدا الـ  Robot بيضرب الكذاب 

 الام : عن جد ! اذا هيك انا بدي اشتريه ، لانه بنتي ما بتقدر تحكي كلمتين على بعضن من دون ما تكذب ، قديش حقه ؟ 

البائع : حقه 1000 $ 

Robot : بيضرب البائع 

البائع : آخ ! روق حقه 500 $ 

Robot : (بيضرب البائع) 

البائع : خلص هالمرة عن جد انا اشتريته بـ 200 $  خذيه بـ 100 $ بس ابعديه عني !!! 

الام : عن جد شكرا لك ، تفضل (تعطيه المال) . 

المشهد الثاني في البيت

(يقرع الباب وتدخل الابنتين الى البيت ويجري بينهما وبين امهما هذا الحديث)

الام : مرحبا ، كيفكن اليوم يا ماما ؟ وكيف كانت المدرسة ؟ 

الابنتين : منيحة 

الام : شو يا (الابنة1 ) اعطوك مسابقة اليوم ؟ 

البنت1 : ايه ماما اعطونا التاريخ 

الام : قديش جبتي علامة عليها ؟ 

البنت1 :  جبت 15/20 

الام : 15 ؟ معليش بس الشهر الجايي بدي أحسن . وانت يا (الابنة 2) اعطوك مسابقة اليوم ؟

البنت2 : ايه ! انا ؟ لا  ماما  ... انا ما عطيوني ولا مسابقة 

Robot : (يضرب البنت) 
البنت2 : آخ ، ماما شو هيدا  ؟

الام : هيدا الـ Robot  بيضرب الكذاب !!! ليش عم تكذبي ؟ 

البنت2 : عفواً ماما ، انا عطيوني الجغرافيا 

الام : وقديش جبتي عليها ؟

البنت2 : جبت 18/20 

Robot : (بيضرب البنت2)
الام : شو يا (البنت2) ما رح تقولي الحقيقة ؟؟؟ 

البنت2 : خلص ماما عن جد جبت 7/20 

الام : يا عيب الشوم عليكن انت واختك !!! 

الابنتين : ليش يا ماما ؟؟؟ 

الام : لانه وقت اللي كنت بعمركن ما كنت انزل عن الـ 20/20 

Robot : (يضرب الام) 

النهايـة

